
Devaih Kritam Shiva Stotram

દેવૈઃ કૃતં શિવસ્તોત્રમ્

દેવા ઊચુઃ -
નમો નમસ્તે ભગવન્મહેશ
નમો નમસ્તે ભગવન્દયાબ્ધે ।
નમો નમસ્તે વૃષભેન્દ્રકેતો
નમો નમસ્તે નિગમૈકહેતો॥ ૩૭૦॥
નમો નમસ્તે ભગવન્નિરીહ
નમો નમસ્તે ભગવન્શરણ્ય ।
નમો નમસ્તે ભગવન્વરેણ્ય
નમો નમસ્તે ભગવન્સુરેશ॥ ૩૭૧॥
નમો નમસ્તે સકલાન્તરઙ્ગ
નમો નમસ્તે ધૃતસુન્દરાઙ્ગ  ।
નમો નમસ્તે હતમન્મથાઙ્ગ
નમો નમસ્તે નિગમાનુષઙ્ગ ॥ ૩૭૨॥
નમો નમસ્તે ગિરિજાસમેત
નમો નમસ્તે ગણનાથ વીર ।
નમો નમસ્તે જિતકાલસૂત
નમો નમસ્તે હતસૃષ્ટિભૂત॥ ૩૭૩॥
નમો નમસ્તે સુગુણાભિરામ
નમો નમસ્તે ધૃતદિવ્યધામ ।
નમો નમસ્તે ધૃતચારુસોમ
નમો નમસ્તે પરિપૂર્ણકામ॥ ૩૭૪॥
નમો નમસ્તે સુખરૂપમૂર્તયે
નમો નમસ્તેઽમિતપુણ્યકીર્તયે ।
નમો નમસ્તે સમવાપ્તમૂર્તયે

નમો નમસ્તે નિહતાખિલાર્તયે॥ ૩૭૫॥
નમો નમસ્તે નિહિ(હ)તારિવૃત્તયે
નમો નમસ્તે ધૃતદન્તિકૃત્તયે ।
નમો નમસ્તે મુનિહૃદ્યવૃત્તયે
નમો નમસ્તે સુરવન્દ્યમૂર્તયે॥ ૩૭૬॥
નમો નમસ્તે સુકૃતપ્રિયાય
નમો નમસ્તે ગિરિજાધવાય ।
નમો નમસ્તે વૃષભધ્વજાય
નમો નમસ્તે વૃષવાહનાય॥ ૩૭૭॥
નમો નમસ્તે કલુષાપહાય
નમો નમસ્તેઽમિતકામદાય ।
નમો નમસ્તે પુરસૂદનાય
નમો નમસ્તે વિબુધોત્તમાય॥ ૩૭૮॥
નમો નમસ્તેઽગણ્યવિભૂષણાય
નમો નમસ્તેઽમિતકારણાય ।
નમો નમસ્તે સમવીક્ષણાય
નમો નમસ્તે વિષમેક્ષણાય॥ ૩૭૯॥
નમો નમસ્તે કરુણાકરાય
નમો નમસ્તે કલિનાશકાય ।
નમો નમસ્તે સકલૌષધાય
નમો નમસ્તે સકલામૃતાય॥ ૩૮૦॥
નમો નમસ્તેઽખિલમુક્તિદાય
નમો નમસ્તેઽખિલસંસ્તુતાય ।
નમો નમસ્તેઽખિલપૂજિતાય
નમો નમસ્તેઽખિલરક્ષકાય॥ ૩૮૧॥
॥ ઇતિ શિવરહસ્યાન્તર્ગતે દેવૈઃ કૃતં શિવસ્તોત્રં સમ્પૂર્ણમ્॥
-॥ શ્રીશિવરહસ્યમ્ ઉગ્રાખ્યઃ સપ્તમાંશઃ । અધ્યાયઃ ૧૩ । ૩૭૦-૩૮૧॥

Notes:

Deva-s દેવાઃ, who were panic stricken at the manifestation of the Kālakūṭa કાલકૂટ (the poison
produced during the Churning of the Ocean), eulogize Śiva શિવwho appeared at the scene.

